
ЗАСГИЙН ГАЗРЫН ТУСГАЙ САНГИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН
ҮР НӨЛӨӨНИЙ СУДАЛГАА 


НЭГ.ЕРӨНХИЙ ЗҮЙЛ

Энэхүү үнэлгээ нь Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн зүйл, заалтад Хууль тогтоомжийн тухай хуулийн 17 дугаар зүйлд заасны дагуу дүн шинжилгээ хийх, үр нөлөөг тооцож, давхардал, хийдэл, зөрчлийг илрүүлэн, хуулийн төслийн зүйл, заалтыг ойлгомжтой, хэрэгжих боломжтой байдлаар боловсруулахад зөвлөмж өгөх зорилготой.

Засгийн газрын тусгай сангийн (ЗГТС) тухай хуулийг 2006 оны 06 дугаар сарын 29 – ний өдөр баталсан бөгөөд батлагдсан цагаас хойш нийт 52 удаа нэмэлт, өөрчлөлт орсон байна. Засгийн газрын тодорхой чиг үүрэг, зорилтыг санхүүжүүлэх зорилгоор улсын нэгдсэн төсвөөс төвлөрүүлсэн хөрөнгө, түүнчлэн уг арга хэмжээнд зориулан олгосон хандив, буцалтгүй тусламжийн орлогыг Засгийн газрын тусгай сан ( цаашид “Тусгай сан” гэх) ба ЗГТС тухай хуулиар өнөөдрийн байдлаар нийт 29 тусгай сан байна. Эдгээрээс 10 сангийн үйл ажиллагааг тусдаа хуулиар зохицуулж байна.  

2007 оноос хойш “Гэмт хэргийн улмаас хохирсон хохирогчдын эрхийг хангах” асуудалд төр анхаарал хандуулж, Монгол Улсын Их хурлаас зарим нэг хуулийг тухайлбал, 2007 оны 08 дугаар сарын 03-ны өдөр Хохирлыг эргэн төлөгдөх нөхцөлөөр барагдуулах тухай хууль, 2010 оны 12 дугаар сарын 02-ны Засгийн газрын тусгай сангийн тухай хуульд нэмэлт, өөрчлөлт оруулах тухай хуулийг батлан гаргасан. Эдгээр хуулиар гэмт хэргийн улмаас олноор хохирсон хохирогч болон зарим төрлийн гэмт хэргийн улмаас хохирсон хохирогч нарт учирсан хохирлыг эхний ээлжид төр хариуцан барагдуулахыг хуульчилсан нь дэвшилттэй боловч учирсан хохирлын бодит хэмжээг нөхөн төлбөр олгохоор хуульчилсан, мөн цөөн хэдэн төрлийн гэмт хэргийн улмаас учирсан хохирлыг төр барагдуулахаар, хохирлыг зөвхөн эдийн хохирлоор хязгаарласан нь иргэдийн бодит хохирлыг барагдуулах зарчимд нийцээгүйн дээр Үндсэн хуулиар иргэнд олгосон “хохирол нөхөн төлүүлэх” эрх, “хүн бүр хууль, шүүхийн өмнө эрх тэгш байх” зарчмыг зөрчсөн хэрэг болсон. 

Үүнтэй холбоотойгоор Монгол Улсын Үндсэн хуулийн Аравдугаар зүйлд зааснаар олон улсын эрх зүйн нийтээр хүлээн зөвшөөрсөн хэм хэмжээ, зарчим болон Монгол Улсын олон улсын гэрээ нь тус улсын эрх зүйн тогтолцооны нэг хэсэг бөгөөд Монгол Улс олон улсын эрх зүйн үндсэн зарчмуудын нэг болох “гэрээгээр хүлээсэн үүргээ шударгаар сахин биелүүлэх” зарчмыг баримтлах талаар Үндсэн хуулийн мөн зүйлийн 2 дахь хэсэгт заажээ. 

Иймд хохирогчдын хохирлыг төрөөс нөхөн төлбөр авах журам, зохицуулалтын шаардлага зүй ёсоор урган гарч байгаа тул хууль тогтоомж, эрх зүйн зохицуулалтыг олон улсын гэрээ, конвенцод нэн даруй нийцүүлэх шаардлага тулгараад байна.[footnoteRef:1] [1:  Хохирлын сангийн тухай хуулийн хэрэгцээ, шаардлагыг урьдчилан тандан судлах судалгааны тайлан 2021 он] 


Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн /цаашид “Хуулийн төсөл” гэх/ үр нөлөөг үнэлэх ажиллагааг Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хуулийн төслийн үр нөлөө тооцох аргачлал”[footnoteRef:2] /цаашид “Аргачлал” гэх/-д заасны дагуу дараах үе шатаар хийж гүйцэтгэлээ. [2: ] 


1. Шалгуур үзүүлэлтийг сонгох;
2. Хуулийн төслөөс үр нөлөө тооцох хэсгээ тогтоох;
3. Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох;
4. Үр дүнг үнэлэх, зөвлөмж өгөх.


ХОЁР.ХУУЛИЙН ТӨСЛИЙН ҮР НӨЛӨӨГ ҮНЭЛЭХ ШАЛГУУР
ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ

Энэхүү үнэлгээг хийж гүйцэтгэхдээ Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн зорилго, хамрах хүрээ, зохицуулах асуудалтай уялдуулан Аргачлалын 2.9-д[footnoteRef:3] заасныг үндэслэн 6 шалгуур үзүүлэлтээс дараах 4 шалгуур үзүүлэлтийг сонголоо. Үүнд: [3:  Хууль тогтоомжийн төслийн үр нөлөөг үнэлэх аргачлалын 2.9-т “...хуулийн төслийн зорилго, хамрах хүрээ, зохицуулах асуудалтай уялдуулан нэг, эсхүл хэд хэдэн шалгуур үзүүлэлтийг сонгож болно”.] 

1. Зорилгод хүрэх байдал;
2. Практикт хэрэгжих боломж;
3. Ойлгомжтой байдал;
4. Харилцан уялдаа
5. Хүлээн зөвшөөрөгдөх байдал зэрэг болно.	

Шалгуур үзүүлэлтийг сонгосон үндэслэл:

· Зорилгод хүрэх байдал:

Энэхүү үнэлгээний үндсэн зорилго нь хуулийн төслийн шинэчлэлээр тухайн зохицуулалтын хүрээнд тулгамдсан бэрхшээл, зөрчил, хийдлийг шийдвэрлэж чадах эсэхийг тогтоох юм.

Иймд хуулийн төслийн зохицуулалт нь анх дэвшүүлсэн зорилго буюу хуулийн төслийн үзэл баримтлалд[footnoteRef:4] тодорхойлсон эрх зүйн зохицуулалтыг шинэчлэх болсон үндэслэл, хэрэгцээ шаардлагад нийцсэн, мөн түүнийг шийдвэрлэж чадахуйц зохицуулалтын хувилбарыг агуулсан эсэхийг тогтоох зорилгоор энэхүү шалгуур үзүүлэлтийг сонгосон болно. [4: Засгийн газрын тусгай сангийн тухай хуулинд нэмэлт, өөрчлөлт оруулах тухай хуулийн төслийн,  Үзэл баримтлал. 2024 он. ] 


· Практикт хэрэгжих боломж:

Хуулийн төслийн үзэл баримтлалд тусгагдсан зүйл заалт тэдгээрийн чиг үүргийг оновчтой тогтоож, ил тод, хариуцлагатай байдлыг нэмэгдүүлэхэд чиглэсэн зохицуулалт практикт хэрэгжих боломжтой эсэхийг шалган тогтоох зорилгоор энэхүү шалгуур үзүүлэлтийг сонгосон.

· Ойлгомжтой байдал:

Хуулийн зохицуулалт нь түүнийг хэрэглэх, хэрэгжүүлэх субьектын хувьд ойлгомжтой байх нь хэрэгжилтийн үр дүнд шууд нөлөөлдөг.

Хууль тогтоомжийн тухай хуульд зааснаар хуулийн төсөл нь бүтэц, хэлбэрийн хувьд логик дараалалтай, хэл зүй, найруулгын хувьд тодорхой, ойлгоход хялбараар томьёологдсон байх шаардлага тавигддаг.

Иймд энэхүү хуулийн төсөл нь Хууль тогтоомжийн тухай хууль болон Хууль тогтоомжийн төсөл боловсруулах аргачлалд[footnoteRef:5] заасан шаардлагыг хангасан эсэхийг хянан тогтоох зорилгоор энэхүү шалгуур үзүүлэлтийг сонгосон болно. [5:  Монгол Улсын Засгийн газрын 2016 оны 59 дүгээр тогтоолын 2 дугаар хавсралт.] 


· Харилцан уялдаа:

Хуулийн төслийн эх бичвэр нь Үндсэн хууль болон хүчин төгөлдөр үйлчилж байгаа бусад хууль тогтоомжтой, мөн төсөлд тусгагдсан зохицуулалт нь өөр хоорондоо зөрчилгүй байх, хуулиар үүрэг хүлээсэн субьектүүдийн чиг үүрэг давхардал, зөрчил, хийдэлгүй байх шаардлагатай.

· Хүлээн зөвшөөрөгдөх байдал: 

Тухайн хуулийн төслийн зохицуулалт иргэд, байгууллагад хэрхэн нөлөөлөх, түүнийг эдгээр этгээдүүд (хуулийн төсөл шууд нөлөөлөх иргэн, хуулийн этгээд) хүлээн зөвшөөрөх эсэхийг шалгана. Өөрөөр хэлбэл, тухайн зохицуулалтаар иргэдийн эрх чөлөөг хязгаарлаж байгаа эсэх, аж ахуйн нэгжүүдэд шинээр үүрэг хүлээлгэсэн эсэх, эсхүл тухайн хуулийн төслийг хэрэгжүүлэх байгууллагын үйл ажиллагаанд нийцэх эсэхийг шалгана.

Иймд хуулийн төсөл нь Хууль тогтоомжийн тухай хуульд заасан агуулгын шаардлагыг[footnoteRef:6] хангасан эсэхийг шалгах зорилгоор энэхүү шалгуур үзүүлэлтийг сонгож байна. [6:  Хууль тогтоомжийн тухай хуулийн 29 дүгээр зүйл.] 


“Зардал тооцох” шалгуур үзүүлэлтийг сонгоогүй тухай:

Мөн тухайн хуулийн төслийг хэрэгжүүлэхтэй холбоотой гарах зардлын тооцоог Хууль тогтоомжийн тухай хуульд заасны дагуу[footnoteRef:7] тусгайлан хийх тул цаг хугацаа, нөөцийн хэмнэлт хийх үүднээс “зардал тооцох” шалгуур үзүүлэлтийг сонгоогүй болно. [7:  8.1.Хууль санаачлагч хууль тогтоомжийн төсөл боловсруулах ажлыг дараах үе шаттайгаар зохион байгуулна:
8.1.4.энэ хуулийн 17, 18 дугаар зүйлд заасны дагуу хууль тогтоомжийн төслийн үр нөлөөний үнэлгээ, зардлын тооцоог хийх;] 


ГУРАВ.ХУУЛИЙН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ ТОГТООСОН БАЙДАЛ

Аргачлалын 3.2-т заасны дагуу сонгосон шалгуур үзүүлэлтийн дагуу үр нөлөөг үнэлэхэд хамруулах хэсэг, түүнийг шалгах хэрэгслийг дараах байдлаар тогтоолоо.

Хүснэгт-1
	Д/д
	Шалгуур үзүүлэлт
	Үр нөлөөг үнэлэх хэсэг
	Шалгах хэрэгсэл

	1
	Зорилгод хүрэх байдал
	Хуулийн төслийн холбогдох зохицуулалт
	Хуулийн төслийн үзэл баримтлалд дэвшүүлсэн зорилтыг хангах эсэхэд дүн шинжилгээ хийх

	2
	Практикт хэрэгжих боломж
	Хуулийн төслийн холбогдох зохицуулалт
	Хуулийн төсөлд тусгасан зохицуулалтуудад дүн шинжилгээ хийх

	3
	Ойлгомжтой байдал
	Хуулийн төслийг зохицуулалтыг бүхэлд нь хамруулах
	Хууль тогтоомжийн тухай хуулийн 23, 28, 29, 30 дугаар зүйл, Хууль тогтоомжийн төсөл боловсруулах аргачлалд заасан шаардлагыг хангасан эсэхийг шалгах

	4
	Харилцан уялдаа
	Хуулийн төслийг зохицуулалтыг бүхэлд нь хамруулах
	Хууль тогтоомжийн тухай хуулийн 29 дүгээр зүйлийн 29.1.1, 29.1.5, 29.1.7, 29.1.10-т болон Аргачлалын 4.10-т заасан шаардлага, шалгуурыг хангасан шалгах

	5
	Хүлээн зөвшөөрөгдөх байдал

	Хуулийн төслийг зохицуулалтыг бүхэлд нь хамруулах
	Хуулийн төсөл нь иргэдийн эрх чөлөөг хязгаарласан эсэх, аж ахуйн нэгжүүдэд шинээр үүрэг хүлээлгэсэн эсэх, тухайн хуулийн төслийг хэрэгжүүлэх байгууллагын үйл ажиллагаанд нийцсэн эсэхийг шалгана. 



1. Зорилгод хүрэх байдлыг хангасан эсэх:

“Зорилгод хүрэх байдал” гэсэн шалгуур үзүүлэлтийн хүрээнд Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн үзэл баримтлалд[footnoteRef:8] тусгасан хуулийн төсөл боловсруулах болсон үндэслэл, хэрэгцээ шаардлагад тухайн хуулийн төслийн зорилго, зохицуулалтууд нь нийцэж байгаа эсэхэд дүн шинжилгээ хийхийг зорьсон. [8:  Засгийн газрын тусгай сангийн тухай хуулинд нэмэлт, өөрчлөлт оруулах тухай хуулийн төслийн үзэл баримтлал. 2024 он.] 


Энэ дагуу Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн үзэл баримтлалтай танилцаж, үзэл баримтлал болон хуулийн төслийн зорилго, түүнийг хангахад чиглэсэн зохицуулалтуудыг харьцуулах байдлаар дүн шинжилгээ хийлээ.

Хуулийн төслийн үзэл баримтлал болон хуулийн төслийн бүтэц, зохицуулах зүйлийн хүрээ, агуулгад дүн шинжилгээ хийж үзвэл Засгийн газрын тусгай сангийн тухай хуулийн зохицуулалтыг өргөжүүлж, дараах зорилтуудад тулгуурлан шинэчлэхээр зорьсон байна:

1. Гэмт хэргийн хохирлыг нөхөн барагдуулах сангийн нэрийг Гэмт хэргийн хохирлыг нөхөн барагдуулах сан гэж өөрчлөн сангийн хөрөнгийн эх үүсвэрийг “гэмт хэрэг үйлдэж олсон хөрөнгө орлогыг гэмт хэргийн хохирлыг барагдуулахад зарцуулах” зарчмыг үндэслэн нэмэгдүүлэх, тогтвортой санхүүжилтийн эх үүсвэрийг бий болгох зохицуулалтыг тусгана;

2. Гэмт хэргийн хохирлыг нөхөн барагдуулах сангийн хөрөнгөөр шүүхийн шийдвэр гарахаас өмнө нэн шаардлагатай эрүүл мэндийн тусламж, үйлчилгээний зардлыг санхүүжүүлэх эрх зүйн үндсийг бүрдүүлнэ;

3. Шүүхийн шийдвэрийг үндэслэн эсхүл шүүхийн шийдвэр гарахаас өмнө Гэмт хэргийн хохирлыг нөхөн барагдуулах сангийн санхүүжилтээр олгох Эрүүгийн хуульд заасан гэмт хэргийн жагсаалтыг ялгамжтай байдлаар тодорхойлно;

4. Хууль зүйн асуудал эрхэлсэн Засгийн газрын гишүүний шийдвэрээр “Тусгай сангийн хөрөнгөөр гэмт хэргийн хохирогчид олгох нөхөн төлбөрийг хохирогчид шууд олгох боломжийн эрх зүйн орчныг бүрдүүлнэ;

5. Засгийн газар гэмт хэргийн хохирлыг нөхөн барагдуулах сангийн удирдлага, зохион байгуулалтын оновчтой хэлбэр, хяналтын эрх зүйн орчныг бүрдүүлнэ.

Дээр дурдсан зорилтуудыг хангах чиглэлээр тодорхой зохицуулалтыг хуулийн төсөлд тусгасан байдлыг шалгаж үзвэл:

· Гэмт хэргийн хохирлыг нөхөн барагдуулах сангийн хөрөнгийн эх үүсвэрийг “гэмт хэрэг үйлдэж олсон хөрөнгө орлогыг гэмт хэргийн хохирлыг барагдуулахад зарцуулах” зарчмыг үндэслэн нэмэгдүүлэх, тогтвортой санхүүжилтийн эх үүсвэрийг бий болгох зохицуулалтыг тусгах талаар:

Улсын хэмжээнд сүүлийн 5 жилд нийт торгох ял шийтгүүлсэн 39990 ялтны 52.0 тэрбум төгрөгийг биелүүлэхээс 28.7 тэрбум төгрөгийг биелүүлсэн байна. Үүнээс гэмт хэргийн хохирогчид нөхөн төлбөр олгох санд 60 хувь буюу 17.2 тэрбум аймаг, нийслэлийн төрийн санд 40 хувь буюу 11.5 тэрбум төгрөгийг тус тус төвлөрүүлжээ. 

Хөрөнгө, орлогыг хураах албадлагын арга хэмжээний сүүлийн 5 жилийн хэрэгжилтийн хувьд нийт 4628 этгээдийн 30.1 тэрбум төгрөгийг гүйцэтгэхээс 3137 этгээдийн 17.8 тэрбум төгрөгийг гүйцэтгэсэн байна. Гүйцэтгэсэн 3137 этгээдэд холбогдох хяналтын хувийн хэргээс 2079 этгээдийн гэмт хэрэг үйлдэхдээ ашигласан хөдлөх эд хөрөнгийн үнийг болон олсон орлогыг мөнгөөр хураан, 1058 этгээдийн гэмт хэрэг үйлдэхдээ ашигласан хөдлөх эд хөрөнгийг хөрөнгөөр нь хурааж улсын орлогод төвлөрүүлжээ. 

2022 оны биелэлтийг өнгөрсөн оны мөн үетэй харьцуулахад хяналтын хувийн хэргийн биелэлт 9.4 хувиар, мөнгөн дүнгийн биелэлт 5.9 хувиар өссөн үзүүлэлттэй байна. 

Хөрөнгө орлогыг хураах албадлагын арга хэмжээ авагдан бүртгэл хяналтад орсон этгээдийн тоог өнгөрсөн онтой харьцуулахад 2019 онд 1.7 дахин, 2020 онд 83.7 дахин, 2021 онд 36.9 дахин, 2022 онд 24.6 хувиар тус тус өссөн үзүүлэлттэй байна. [footnoteRef:9] [9:  “Торгох ял болон хөрөнгө орлогыг хураах албадлагын арга хэмжээний сүүлийн 5 жилийн биелэлт” – Шүүхийн шийдвэр гүйцэтгэх ерөнхий газар 2023 он ] 


Тус хуульд гэмт хэргийн хохирогчид нөхөн төлбөр олгох сангийн хөрөнгө нь тус хуулийн 6.1.1, 6.1.2-т зааснаас гадна шүүхээс ногдуулсан торгох ялыг биелүүлж, төсөвт тушаасан мөнгөн хөрөнгийн 60 хувьтай тэнцэх хэмжээний хөрөнгө, шүүхийн хүчин төгөлдөр шийдвэрээр энэ хуулийн 10.3-т заасан гэмт хэрэгт гэм буруутай нь шүүхээр тогтоогдсон этгээдээс хохирол барагдуулсан төлбөр гэж заасан ба тус 10.3 – т нийт 21 төрлийн гэмт хэргийн улмаас амь насаа алдсан этгээдийн гэр бүлийн гишүүн, түүнчлэн хүнд гэмтэл учирсан хохирогчийн шүүхийн хүчин төгөлдөр шийдвэрт заасан дараах хохиролд нөхөн төлбөр олгоход зарцуулахаар тусгасан. 

Тус хуулийн төсөлд Гэмт хэргийн хохирлыг нөхөн барагдуулах сангийн хөрөнгийн эх үүсвэрийг Зөрчлийн тухай хуульд заасан торгууль, шийтгэврийн орлого, Эрүүгийн хуулийн 7.5 дугаар зүйлийн 3 буюу Гэмт хэрэг үйлдэж олсон хөрөнгө, орлогын хэмжээ нь хохирлоос илүү гарсан тохиолдолд улсын төсөвт шилжүүлнэ” гэх болон Зөрчлийн тухай хуулийн 4.1 дүгээр зүйлийн 3-т заасан хөрөнгө, орлого буюу “Хуульд өөрөөр заагаагүй бол энэ зүйлийн 1 дэх хэсэгт заасан хөрөнгө, орлогоос хохирол нөхөн төлөхөд зарцуулж, үлдсэн хэсгийг улсын төсөвт төвлөрүүлнэ” гэж заасны дагуу Гэмт хэргийн хохирлыг нөхөн барагдуулах сангийн хөрөнгийн эх үүсвэрийг нэмэгдүүлэх, тогтвортой санхүүжилтийн эх үүсвэрийг бий болгох зохицуулалтыг тусгасан байна. 

· Гэмт хэргийн хохирлыг нөхөн барагдуулах сангийн хөрөнгөөр шүүхийн шийдвэр гарахаас өмнө нэн шаардлагатай эрүүл мэндийн тусламж, үйлчилгээний зардлыг санхүүжүүлэх эрх зүйн үндсийг бүрдүүлэх талаар:

Монгол Улсын Ерөнхий сайдын 2019 онд өгсөн чиглэлийн дагуу Засгийн газрын тусгай сангуудад шалгалт хийсэн байна. Гэвч иргэд үүнийг мэддэггүй учир төрөөс хохирол барагдуулах тогтолцоо харилцан адилгүй явагдаж, зөвхөн өргөдөл гаргасан иргэнд олгож иржээ. Гэмт хэргийн хохирогчид олгох нөхөн төлбөрийн хэмжээ нь шүүхийн хүчин төгөлдөр шийдвэрээр тодорхойлогдох бөгөөд гэмт хэргийн хохирогчид нөхөн төлбөр олгох сангаас хохирогчид олгосон нөхөн төлбөрийг шүүхийн шийтгэх тогтоолоор гэм буруутай нь тогтоогдсон этгээдээр санд буцаан төвлөрүүлэхээр хуульчилсан байдаг. 

 	Нөхөн төлбөр хүсэх өргөдлийн маягтыг шүүхийн шийдвэр гүйцэтгэх байгууллагаас авах бөгөөд хохирлыг гэм буруутай этгээдээр нөхөн төлүүлэх тухай шүүхийн шийдвэр гүйцэтгэх байгууллагаас авах бөгөөд хохирлыг гэм буруутай этгээдээр нөхөн төлүүлэх тухай шүүхийн хүчин төгөлдөр шийдвэр болон гүйцэтгэх хуудасны хуулбар, өргөдөл гаргагч иргэний баримт бичгийн хуулбар хохирлыг ялтан буюу түүний хууль ёсны төлөөлөгч барагдуулаагүй, эсвэл дутуу барагдуулсныг нотлох баримтыг хавсаргах ёстой. Энэ тохиолдолд гэмт этгээд тодорхойгүй эсхүл цагаатгагдсан тохиолдолд төрөөс хохирлыг барагдуулах боломжгүй байдлаар хуульчлан зохицуулж, хохирогч хохирч үлдэх эрсдэлийг бий болгож байна. Хүний зөрчигдсөн эрхийг сэргээх асуудал нь эрх зүйн харилцаанд юу юунаас илүү чухал зүйл билээ. Гэвч гэмт хэргийн улмаас учирсан хохирлоо барагдуулж, хор уршгаа нөхөн төлүүлж чадахгүй байгаа нөхцөл хэвээр байна. 
	
Гэмт хэргийн улмаас хүний амь бие, эрүүл мэндэд хохирол учирч түүнийг нөхөн барагдуулахад шударга ёсны зарчмыг баримтлах учиртай. Шударга ёсны мөн чанар нь нийгмийн харилцаанд оролцогчид эрх тэгш байх явдлаар илэрдэг. Гэвч гэмт хэргийн улмаас нөхөн төлбөр авах сангаас хохирогчид эрх тэгш байдлаар нөхөн төлбөрийг авч байгаа эсэх нь маш эргэлзээтэй байна.[footnoteRef:10]  [10:  Хохирлын сангийн тухай хуулийн хэрэгцээ, шаардлагыг урьдчилан тандан судлах судалгааны тайлан 2021 он] 


Дээрх шаардлагад үндэслэн тус хуулийн төсөлд Гэмт хэргийн хохирлыг нөхөн барагдуулах сангийн хөрөнгийг нийт 13 төрлийн буюу Эрүүгийн хуулийн 11.1 дүгээр зүйл /Хүний эрүүл мэндэд хүнд хохирол санаатай учруулах/, 12.1 дүгээр зүйл /Хүчиндэх/, 12.3 дугаар зүйл /Бэлгийн мөлжлөг/, 13.3 дугаар зүйл /Хүн барьцаалах/, 15.3 дугаар зүйл /Хүний цус, эс, эд, эрхтнийг хууль бусаар авах/, 15.5 дугаар зүйл /Хууль бусаар үр хөндөх/, 16.1 дүгээр зүйл /Хүүхдийг гэмт хэрэг үйлдэхэд татан оруулах/, 16.3 дугаар зүйл /Хүүхдийг хаях, төөрүүлэх, тэнүүчлэлд хүргэх/, 16.6 дугаар зүйл /Хүүхэд худалдах/, 16.7 дугаар зүйл /Хүүхэдтэй хэрцгий харьцах/, 16.11 дүгээр зүйл /Хүүхдийг асран хамгаалах үүргээ үл биелүүлэх/, 21.12 дугаар зүйл /Эрүү шүүлт тулгах/, 29.8 дугаар зүйл /Террорист үйлдэл хийх/-д заасан гэмт хэргийн улмаас хүнд гэмтэл учирсан хохирогчид шүүхийн хүчин төгөлдөр шийдвэр гарахаас өмнө дараах бодит хохиролд нөхөн төлбөр олгоход зарцуулахаар тусгасан байна.  

· Шүүхийн шийдвэрийг үндэслэн, эсхүл шүүхийн шийдвэр гархаас өмнө Гэмт хэргийн хохирлыг нөхөн барагдуулах сангийн санхүүжилтээр олгох Эрүүгийн хуульд заасан гэмт хэргийн жагсаалтыг ялгамжтай байдлаар тодорхойлох талаар:

Гэмт хэргийн улмаас хүний амь бие, эрүүл мэндэд хохирол учирч түүнийг нөхөн барагдуулахад шударга ёсны мөн чанар нь нийгмийн харилцаанд оролцогчдод хуулийн өмнө эрх тэгш байх явдлаар илэрдэг. Ханс Кельзен “хүний эрх чөлөөг баталгаажуулсан нийгмийн тогтолцоо шударга ёсны үндэс мөн. Шударга ёс бол нийгэм дэх аз жаргал” хэмээн бичсэн байна.[footnoteRef:11]  [11:  Хохирлын сангийн тухай хуулийн хэрэгцээ, шаардлагыг урьдчилан тандан судлах судалгааны тайлан 2021 он. Хуудас 37] 


Гэвч төрөөс зөвхөн тухайлан заасан гэмт хэргийн улмаас учирсан хохиролд нөхөн төлбөр олгож, хохирогчдод харилцан адилгүй нөхөн төлбөрийг олгож байна. Монгол Улсын Засгийн газрын 2011 оны 04 дүгээр сарын 20 – ны өдрийн 132 дугаар тогтоолын хавсралтаар баталсан “Зарим төрлийн гэмт хэргийн хохирогчдод төрөөс нөхөн төлбөр олгох журам” – д зааснаар 2011 оны 1 дүгээр сарын 1 – нээс хойш үйлдэгдсэн гэмт хэргийн хохирогчдод нэг удаа нөхөн төлбөр олгохоор тухайлбал, хүнийг санаатай алах, бусдын бие махбодод хүнд гэмтэл санаатай учруулах, хүн хулгайлах, хүнийг барьцаалах, хууль бусаар хорих, хүн худалдаалах, хүчиндэх, бусдын эд хөрөнгийг дээрэмдэх, зандалчлах, терроризм, эрүү шүүлт тулгах зэрэг 8 төрлийн гэмт хэргийн улмаас амь насаа алдсан этгээдийн гэр бүлийн гишүүн, хүнд гэмтэл учирсан /хүчингүй болсон 2002 оны Эрүүгийн хуулийн заалт/ хохирогчдод нөхөн төлбөрийг Засгийн газрын тусгай сангийн тухай хуулийн 21.3.2 дахь заалтад хуульчилсан байсан ба 2015 оны 12 дугаар сарын 03-ны өдөр орсон нэмэлт өөрчлөлтөөр гэмт хэргийн хохирогчдод нөхөн төлбөр олгох сангаас хүнийг алах, хүний эрүүл мэндэд хүнд хохирол санаатай учруулах, хүчиндэх, хүн барьцаалах, хүнийг хууль бусаар хорих, хүчээр алга болгох, дээрэмдэх, төрийн өндөр албан тушаалтны амь биед халдах,  эрүү шүүлт тулгах, түрэмгий дайныг төлөвлөх, бэлтгэх, өдөөх, дэгдээх, террор үйлдэх гэмт хэргийн улмаас амь насаа алдсан этгээдийн гэр бүлийн гишүүн, түүнчлэн хүнд гэмтэл учирсан хохирогчийн шүүхийн хүчин төгөлдөр шийдвэрт заасан дор дурдсан хохиролд нөхөн төлбөр олгоход зарцуулна” гээд гэмт хэргийн улмаас хохирогч нас барсан бол хөдөлмөрийн хөлсний доод хэмжээг 30 дахин нэмэгдүүлсэнтэй, хохирогчийн бие махбодод хүнд гэмтэл учирсан бол хөдөлмөрийн хөлсний доод хэмжээг 20 дахин нэмэгдүүлсэнтэй тэнцэх хэмжээний нөхөн төлбөр олгохоор заасан бөгөөд Засгийн газрын тусгай сангийнх тухай хуульд нэмэлт өөрчлөлт оруулах тухай хуулийн 21 дүгээр зүйлд эмчилгээний зардал, оршуулгын зардал, хөдөлмөрийн чадвараа алдсанаас дутуу авсан цалин хөлс, түүнтэй адилтгах орлого” -ыг хамааруулан нөхөн төлбөр олгохоор 2015 оны 12 дугаар сарын 03-ны өдөр нэмэлт өөрчлөлт оруулсан байна.[footnoteRef:12] [12:  Хохирлын сангийн тухай хуулийн хэрэгцээ, шаардлагыг урьдчилан тандан судлах судалгааны тайлан 2021 он,] 


Тус хуулийн төсөлд шүүхийн хүчин төгөлдөр шийдвэр гарахаас өмнө бодит хохирлоо нэхэмжилж болох нийт 13 төрлийн гэмт хэргийн төрлийг ялгамжтай байдлаар нэмж тусгасан байна. 


· Хууль зүйн асуудал эрхэлсэн Засгийн газрын гишүүний шийдвэрээр “Тусгай сангийн хөрөнгөөр гэмт хэргийн хохирогчид олгох нөхөн төлбөрийг хохирогчид шууд олгох боломжийн эрх зүйн орчныг бүрдүүлэх талаар:

Гэмт хэргийн хохирлыг нөхөн барагдуулах сангийн хөрөнгөөр гэмт хэргийн хохирогчид олгох нөхөн төлбөрийг хууль зүйн асуудал эрхэлсэн Засгийн газрын гишүүний шийдвэрээр хохирогчид шууд олгохоор тусгасан байна. 

· Засгийн газар Гэмт хэргийн хохирлыг нөхөн барагдуулах сангийн удирдлага, зохион байгуулалтын оновчтой хэлбэр, хяналтын эрх зүйн орчныг бүрдүүлэх талаар:

Торгох ялын төлбөрийн 60 хувийг санд төвлөрүүлж байгаа ч шүүхийн шийдвэрээр тогтоогдсон торгох ялын төлбөрийг бүрэн хэмжээгээр төвлөрүүлж төсөвт оруулахаар зааж, тогтоолын хэрэгжилтэд хяналт тавьж, нөхөн төлбөр олгох ажлын явц, дүнг хагас жил тутам Засгийн газарт тайлагнах, нөхөн төлбөр олгоход шаардагдах хөрөнгийг ХЗДХ-ийн сайдын төсвийн багцад жил бүр тусган санхүүжүүлэхээр заасан байдаг. Гэвч тус тогтоолын хэрэгжилтэд хяналт тавьж, нөхөн төлбөр олгох ажлын явц болон төсөвт ялын төлбөрийг бүрэн хэмжээгээр төвлөрүүлж чадаж байгаа эсэхэд хяналт хангалтгүй гэж ээлжит хяналтаар тогтоогдсон байна.[footnoteRef:13] [13:  Монгол улсын Сангийн яам. (2018) “Гэмт хэргийн хохирогчдод нөхөн төлбөр олгох сан” – ийн үйл ажиллагаанд хийсэн шалгалтын дүнгийн талаар ] 


Тус хуулийн төсөлд Гэмт хэргийн хохирлыг нөхөн барагдуулах сангийн дүрэм, Удирдах бүрэлдэхүүн, уг сангаас гэмт хэргийн хохирогчид нөхөн төлбөр олгох журмыг Засгийн газар батална буюу тусгайлан журмаар зохицуулахаар тусгасан байна. 

Иймд хуулийн төслийн үзэл баримтлалд тусгагдсан зорилтуудын хувьд хуулийн төсөлд бүрэн тусгасан гэж дүгнэж байна.

2. Практикт хэрэгжих боломжтой эсэх:

Хуулийн төслийн 23.7 дугаар зүйлд заасан зохицуулалтыг “Практикт хэрэгжих боломж” шалгуур үзүүлэлтээр шалган бодит байдалд хэрэгжих боломжтой эсэх, хэрэгжүүлэгч субьектүүдэд ачаалал, бэрхшээл учруулах эсэх, учирч болох эрсдэлийг бууруулах арга зам байгаа эсэхийг тодруулахыг зорилоо.

Нэгдсэн Үндэстний байгууллагын Хүний эрхийн зөвлөлөөс Монгол Улсын Засгийн газарт гэрч, хохирогчийг хамгаалах үйл ажиллагааг бэхжүүлэхтэй холбоотой хэд хэлэн зөвлөмж өгсөн. Энэхүү зөвлөмжийн дагуу Засгийн газраас 2016 оны 204 дүгээр тогтоолын хавсралтаар “НҮБ-ын Хүний эрхийн зөвлөлөөс гаргасан зөвлөмжүүдийг 2016-2019 онд хэрэгжүүлэх арга хэмжээний ерөнхий төлөвлөгөөг гаргасан. Уг төлөвлөгөөнд “Гэмт хэргийн улмаас учирсан хохирлыг барагдуулах нөхөн төлбөрийн зардлыг улсын төсөвт тусгаж байх, эрүү шүүлт тулгах гэмт хэргийн хохирогчдод нөхөн сэргээх үйлчилгээ үзүүлэх зохицуулалт бий болгож, холбогдох шийдвэрийг үндэслэн хохирогчдын хохирлыг барагдуулах”[footnoteRef:14] гэж заасан боловч хэрэгжилт тун хангалтгүй хэрэгжсэн байдаг. [14:  НҮБ-ын Хүний эрхийн зөвлөлөөс гаргасөн зөвлөмжүүдийн 2016-2019 онд хэрэгжүүлэх арга хэмжээний ерөнхий төлөвлөгөө. www.mfa.gov.mn/old/wp-content/uploads/ ] 


Мөн НҮБ-ын Хүний эрхийн зөвлөлийн Хүний эрхийн төлөв байдлыг хянан хэлэлцэх ээлжит нэгдсэн хэлэлцүүлэг (UPR)-ийн Ажлын хэсгийн 36 дугаар чуулганаар Монгол Улс дахь хүний эрхийн төлөв байдлын талаарх үндэсний гуравдугаар илтгэлийг хэлэлцүүлэх үеэр бусад улсаас өгсөн зөвлөмжид “Хүн худалдаалах гэмт хэргийн хохирогчдыг нөхөн сэргээх, хамгаалах байраар хангах зэрэг замаар хохирогчдын хамгаалалтыг сайжруулж, хохирлоо нөхөн төлүүлэх бололцоог бүрдүүлэх, хохирлоо нөхөн төлүүлэх арга механизмыг бүрдүүлэх” гэсэн байдаг.

Засгийн газрын тусгай сангийн тухай хуульд 2010 онд анх удаа гэмт хэргийн хохирогчид нөхөн төлбөр олгох санг байгуулах, сангийн эх үүсвэр нь улсын төсвийн хөрөнгө байх, уг сангийн хөрөнгийн тодорхой төрлийн гэмт хэргийн хохирогчийн бодит хохирлыг нөхөн барагдуулахаар холбогдох зохицуулалтыг оруулсан байдаг. Түүнээс хойш 2019 онд энэхүү хууль нь шинэчлэн батлагдсан боловч гэмт хэргийн хохирогчид нөхөн төлбөр олгох сангийн холбогдох зохицуулалт өөрчлөлт ороогүй болно. 

Засгийн газрын тусгай сангийн тухай хуулийн 6 дугаар зүйл болон 10 дугаар зүйлд зааснаар нийт 5 төрлийн гэмт хэргийн хохирогчид нөхөн төлбөр олгох сангийн эх үүсвэр байхаар заасан байна. Энэ нь дээрх хуулийн 6.1-д зааснаар улсын төсвийн хөрөнгө; 6.2-т зааснаар эргэн төлөгдөх нөхцөлгүй олгосон эх үүсвэр, мөн хуулийн 10 дугаар зүйлд зааснаар 10.2.1-д шүүхээс ногдуулсан торгох ялыг биелүүлж, төсөвт тушаасан мөнгөн хөрөнгийн 60 хувьтай тэнцэх хэмжээний хөрөнгө, 10.2.2-т шүүхийн хүчин төгөлдөр шийдвэрээр энэ хуулийн 10.3-т заасан гэмт хэрэгт гэм буруутай нь шүүхээр тогтоогдсон этгээдээс хохирол барагдуулсан төлбөр байна. Дээрх санхүүжилтийн эх үүсвэрийг жилд төвлөрүүлэх мөнгөн дүнгээр дараах байдлаар харуулбал ихэнх хэсэг нь шүүхээс ногдуулсан торгох ялыг биелүүлж, төсөвт тушаасан мөнгөн хөрөнгийн 60 хувьтай тэнцэх хэмжээний хөрөнгөөс болон шүүхийн хүчин төгөлдөр шийдвэрээр Засгийн газрын тусгай сангийн тухай хуулийн 10.3-т заасан гэмт хэрэгт гэм буруутай нь шүүхээр тогтоогдсон этгээдээс төлсөн нөхөн төлбөрөөс орж ирж байгаа нь харагдаж байна. 

Өөрөөр хэлбэл, Засгийн газрын тусгай сангийн тухай хуулийн 6 дугаар зүйл болон 10 дугаар зүйлд зааснаар уг сангийн санхүүжилтийн эх үүсвэр нь 1-д улсын төсөв, 2-т хандив, тусламж, 3-т шүүхээс ногдуулсан торгох ялыг биелүүлж, төсөвт тушаасан мөнгөн хөрөнгийн 60 хувьтай тэнцэх хэмжээний хөрөнгө, 4-т шүүхийн хүчин төгөлдөр шийдвэрээр Засгийн газрын тусгай сангийн тухай хуулийн 10.3-т заасан  21 төрлийн гэмт хэрэгт гэм буруутай нь шүүхээр тогтоогдсон этгээдээс хохирол барагдуулсан төлбөр зэрэг 4 эх үүсвэрээс бүрдэхээр заасан болно.

Харин сангийн хөрөнгө төвлөрүүлэлтийн статистик тоо баримтаас үзвэл дээрх 4 төрлийн санхүүжилтийн эх үүсвэрээс зөвхөн шүүхээс ногдуулсан торгох ялыг биелүүлж, төсөвт тушаасан мөнгөн хөрөнгийн 60 хувьтай тэнцэх хэмжээний хөрөнгө, шүүхийн хүчин төгөлдөр шийдвэрээр Засгийн газрын тусгай сангийн тухай хуулийн 10.3-т заасан  21 төрлийн гэмт хэрэгт гэм буруутай нь шүүхээр тогтоогдсон этгээдээс хохирол барагдуулсан төлбөр гэсэн 2 төрлийн санхүүжилтийн эх үүсвэр тогтож байна. Харин бусад тухайлбал, улсын төсөв хандив тусламж зэрэг эх үүсвэрээс санхүүжилт хийдэггүй байна. 

Тухайлбал, 2023 оны байдлаар санд нийт 28 тэрбум төгрөг хуримтлагдсан байгаа бөгөөд сүүлийн 5 жилд мөнгөн торгуулийн орлогоос жилд дунджаар 3.5 тэрбум, хохирол буцаан төлөлтөөс жилд дунджаар 150 гаруй сая төгрөг орж байна. 

Түүнчлэн Палермогийн конвенцид зааснаар гэмт хэрэг үйлдэж олсон орлогыг эргүүлэн гэмт хэргийн нөхөн төлбөрийг барагдуулахаар заасан байдаг. Гэвч Эрүүгийн хуулийн 7.5 дугаар зүйлийн 3-т “Хураан авсан хөрөнгө, орлогыг бусдад учруулсан хохирлыг нөхөн төлөх, хэрэг шалган шийдвэрлэх ажиллагааны зардалд зарцуулна. Гэмт хэрэг үйлдэж олсон хөрөнгө, орлогын хэмжээ нь хохирлоос илүү гарсан тохиолдолд улсын төсөвт шилжүүлнэ.” гэж заасан байна. Мөн Эрүүгийн хуулийн 7.5 дугаар зүйлийн 4-т “Гэмт хэрэг үйлдэж олсон эд зүйл, түүний үнэ, гэмт хэрэг үйлдэхэд ашигласан тээврийн хэрэгсэл, уналга, галт зэвсэг, зэвсэг, тусгайлан бэлтгэсэн зэвсгийн чанартай зүйл нь тухайн гэм буруутай этгээдийн өмчлөлд байсан нь тогтоогдсон тохиолдолд түүнийг хураан авч хадгалах, устгах, гэмт хэргийн хохирол нөхөн төлөхөд зарцуулна.” гэж заасан байна. Үүнээс үзэхэд гэмт хэргийн хохирлыг нөхөн барагдуулснаас үлдсэн хөрөнгийг улсын төсөвт шилжүүлэхээр заасан байна. Үндэслэлгүйгээр хөрөнгөжих болон авлигын гэмт хэрэгт бодит хохирол гарахгүй байх боломжтой бөгөөд тухайн авлигын гэмт хэргээс хураагдсан эд зүйлийг улсын төсөвт шууд шилжүүлэх боломжтой байна. Гэтэл Гэмт хэргийн хохирогчид нөхөн төлбөр олгох санд хөрөнгө төвлөрүүлсэн тоо мэдээнээс үзэхэд улсын төсвөөс энэ санд хөрөнгө ордоггүй байна. Өөрөөр хэлбэл, Эрүүгийн хуулийн 7.5 дугаар зүйлийн 3 дахь хэсэгт заасан гэмт хэргийн хохирлыг барагдуулах зарчимтай хөрөнгө улсын төсвөөр дамжин уг санд ордоггүй байна.

Засгийн газрын тусгай сангийн тухай хуулийн 10 дугаар зүйлд заасан Гэмт хэргийн хохирогчид нөхөн төлбөр төлөх сангийн эх үүсвэрийг өмнөх хуульд 5 төрлөөс санхүүждэг байсныг хасаж 4 төрөл болгосон, түүнчлэн одоо байгаа 4 төрлөөс зөвхөн 2 төрлийн санхүүгийн эх үүсвэрээс тогтож байгаа бөгөөд Засгийн газрын тусгай сангийн тухай хуулийн 6.1.1-д заасан улсын төсвөөс санхүүжүүлэхээр заасан нь хэрэгжихгүй байна.  

Иймд хүний зөрчигдсөн эрхийг хангах, олон улсын конвенцоор хүлээсэн үүргээ биелүүлэх, олон улсын хүний эрхийн тайланд дурдсан зөвлөмжийг биелүүлэх хүрээнд Гэмт хэргийн хохирогчид нөхөн төлбөр олгох сангийн санхүүжилтийн эх үүсвэрийг нэмэгдүүлэх, тухайлбал, үндэслэлгүйгээр хөрөнгөжих, авлига авах гэмт хэрэг үйлдэж олсон орлогыг уг санд төвлөрүүлэх нь зүйтэй байна.

Үүнд үндэслэн тус хуулийн төслөөр тусгай санг нэмэгдүүлсэн нь Конвенцийн хэрэгжилтийг хангуулах давуу талтай байна. 

Хуулийн төслийг хэрэгжүүлэх субъект байгаа эсэх:
 
Хуулийн төслийн 23.7 “ .... 5.3.4 – т заасан тусгай сангийн хөрөнгөөр гэмт хэргийн хохирогчид олгох нөхөн төлбөрийг хууль зүйн асуудал эрхэлсэн Засгийн газрын гишүүний шийдвэрээр хохирогчид шууд олгоно.”

10.5 “.........Гэмт хэргийн хохирлыг нөхөн барагдуулах сангийн удирдах зөвлөлийн дүгнэлтээр тус тус тодорхойлогдоно”

10.6 “Гэмт хэргийн хохирлыг нөхөн барагдуулах сангийн дүрэм, Удирдах бүрэлдэхүүн, уг сангаас гэмт хэргийн хохирогчид нөхөн төлбөр олгох журмыг Засгийн газар батална.” гэх байдлаар субъктүүдийг тодорхой тусгасан. 

Хуулийн зохицуулалтыг хэрэгжүүлэх боломж, бололцоо /санхүү, хүний нөөц зэрэг/ байгаа эсэх:

	Санхүүгийн хувьд 10.2.3, 10.2.4 дэх хэсэгт сангийн төрлүүдийг нэмэгдүүлж байгаа ба хүний нөөцийн хувьд тус хуулийн төсөлд 10.5 дахь хэсэгт Удирдах зөвлөл, 10.6 дахь хэсэгт Удирдах бүрэлдэхүүн, уг сангаас хохирогчдод нөхөн төлбөр олгох журмыг шинээр батлах тухай түүнчлэн 22.3 дахь хэсэгт 5.3.4 – т заасан санг нэмэх буюу Ажлын албатай байх зохицуулалт нэмэгдэж байна. 

	Дээрхээс дүгнэж үзвэл тухайн зохицуулалтыг хэрэгжүүлэх субъектүүд тодорхой тусгагдсан, хуулийн зохицуулалтыг хэрэгжүүлэх санхүү хүний нөөц тусгагдсан практикт хэрэгжих боломжтой байна. 

3. Ойлгомжтой эсэх:

“Ойлгомжтой байдал” гэсэн шалгуур үзүүлэлтийн хүрээнд тус хуулийн төсөл нь хууль зүйн техник, боловсруулалтын хувьд Хууль тогтоомжийн тухай хуулийн 23, 28, 29, 30 дугаар зүйл, Хууль тогтоомжийн төсөл боловсруулах аргачлалд заасан шаардлагыг[footnoteRef:15] хангасан эсэхийг хянах байдлаар үнэлгээг гүйцэтгэлээ. [15:  Хууль тогтоомжийн төслийн үр нөлөөг үнэлэх аргачлалын 4.10 дахь заалт. ] 


Мөн хуулийн төсөлд холбогдох байгууллага, иргэд, судлаачдаас ирүүлсэн саналд хуулийн төслийн агуулга, бичвэрийг ойлгомжтой болгох чиглэлд хамаарах санал байгаа эсэхийг нягтлан анализ хийсэн болно.

Хуулийн төсөл нь 2019 онд батлагдсан Засгийн газрын тусгай сангийн тухай хуулийн зохицуулалтыг өргөжүүлэх шаардлагатайг харгалзан Хууль тогтоомжийн тухай хуулийн 24.5.1 – д заасан “хуульд нэмэлт, өөрчлөлт оруулах тухай” хэлбэрээр бичигдсэн байна.

Хуулийн төслийн бүтэц, хэлбэрийг Хууль тогтоомжийн тухай хуулийн 28 дугаар зүйлд заасан шаардлагад нийсэн эсэхийг хянахад:

· Хуулийн төслийн бүтцийн дугаарлалт нь Хууль тогтоомжийн тухай хуулийн 28 дугаар зүйлийн 28.8, 28.9-д заасан хуульд заасан шаардлагыг хангасан байна.

· Бие даасан санаа бүрийг тусгай зүйлд тусгаж, заалт нь нэг өгүүлбэрээр илэрхийлэгдсэн, төслийн бүтэц нь Хууль тогтоомжийн тухай хуулийн 28.3-т заасантай нийцсэн байна.


Эдгээр саналыг харгалзан төслийн үг найруулга, бичвэрийн томьёоллыг ойлгомжтой болгоход анхаарах, Хууль тогтоомжийн тухай хуулийн 30, 31, 32 дугаар зүйлд заасан шаардлагыг бүрэн хангахад анхаарах нь зүйтэй байна. Тухайлбал:

· “10.5.Энэ хуулийн 10.3-т заасан хохирлын хэмжээг шүүхийн хүчин төгөлдөр шийдвэрт заасан хэмжээгээр, 10.4-т заасан хохирлын хэмжээг хохирогчийн нөхөн төлбөр гаргуулах нэхэмжлэл, дотоодын эмнэлгийн байгууллагын төлбөрийн баримтад үндэслэсэн Гэмт хэргийн хохирлыг нөхөн барагдуулах сангийн удирдах зөвлөлийн дүгнэлтээр тус тус тодорхойлогдоно.” гэх хэсэгт “сангийн удирдах зөвлөлийн дүгнэлт” гэх нэр томьёо шинээр орж ирсэн ба тус хуулийн нэр томьёо хэсэгт нэмж тусгах шаардлагатай эсэх

· 10.6.Энэ хуулийн 10.4-т заасан гэмт хэргийн хохирогч нь нөхөн төлбөрөөс шүүхийн шийдвэр гарахаас өмнө нөхөн төлбөрөө аваагүй бол энэ хуулийн 10.3-т  заасны дагуу шүүхийн шийдвэрт заасан хэмжээгээр нөхөн төлбөрийг авч болно.” гэх заалтын найруулга зүйг засварлах

· Төслийн 10.2.3, 10.2.4 дэх заалтын үг, үсгийн алдааг засах, 

4. Харилцан уялдаатай байдлыг хангасан эсэх:

“Харилцан уялдаа” гэсэн шалгуур үзүүлэлтийн хүрээнд хуулийн төслийг аргачлалд заасан стандарт асуултуудад хариулах байдлаар шалгах бөгөөд хуулийн төслийг бүхэлд нь хамруулахаар тооцлоо.

Хуулийн төслийн зохицуулалт нь Хууль тогтоомжийн тухай хуулийн 29 дүгээр зүйлийн 29.1.1, 29.1.5, 29.1.7, 29.1.10 дахь заалт болон Аргачлалын 4.10-т заасан шаардлага, шалгуурыг хангаж байгаа эсэхийг дараах байдлаар үнэлсэн болно. Үүнд:

· Хууль тогтоомжийн тухай хуулийн 29 дүгээр зүйлд заасан шаардлагыг хангасан эсэх:

	Д/д
	Шалгах асуулт
	Шаардлагыг хангасан эсэх

	1
	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх
	Үндсэн хуульд заасан зарчмыг хангахад чиглэсэн бөгөөд ямар нэгэн байдлаар зөрчилдөөгүй байна.

	2
	29.1.5.зүйл, хэсэг, заалт нь хоорондоо зөрчилгүй байх
	Төслийн зүйл, хэсэг, заалт хоорондоо зарчмын томоохон зөрчил байхгүй байна. Харин зарим нэг тодруулах, уялдааг хангах, сайжруулах шаардлагатай асуудлыг үнэлгээний Зөвлөмж хэсэгт тусгасан болно.

	3
	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх
	Энэхүү хуулийн төсөлд зүйл, заалт хооронд эшлэл хэрэглэсэн байна. Иймд хуулийн төслийн зохицуулалтын өөрчлөлт, засварыг харгалзан, эшлэлийг нягтлах нь зүйтэй байна.

	4
	29.1.10.шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулсан байх
	Тус хуулийн төслийг дагалдуулан Гэмт хэргийн хохирлыг нөхөн барагдуулах сангийн дүрэм, Удирдах  бүрэлдэхүүн, уг сангаас гэмт хэргийн хохирогчид нөхөн төлбөр олгох журмын төсөл боловсруулагдахаар байна. 



· Аргачлалын 4.10-т заасан шалгуурыг хангасан эсэх:

	Д/д
	Асуулт
	Хариулт
	Дүн шинжилгээ

	1
	Хуулийн төслийн зохицуулалт тухайн хуулийн зорилттой нийцэж байгаа эсэх
	Тийм
	Энэхүү шаардлагыг хангасан байна.

	2
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх
	Тийм
	Энэхүү шаардлагыг хангасан байна.

	3
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх
	Тийм
	Энэхүү шаардлагыг хангасан байна.

	4
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх
	Тийм
	Энэхүү шаардлагыг хангасан байна.

	5
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх
	Тийм
	 Энэхүү шаардлагыг хангасан байна.

	6
	Хуулийн төслийг хэрэгжүүлэх этгээдийг тодорхой тусгасан эсэх
	Тийм
	Хуулийн төслийг хэрэгжүүлэгч субьектүүдийн эрх, үүргийг ялган тодорхойлсон байна.

	7
	Хуулийн төсөлд шаардлагатай зохицуулалтыг орхигдуулсан эсэх
	Тийм
	Засгийн газрын тусгай сангийн тухай хуулийн  Ажлын албаны орон тоо болон хөрөнгөөр хэрэгжүүлэх төсөл, хөтөлбөр, арга хэмжээний санхүүжилтийн тухайн   заалтад “Гэмт хэрэг хохирогчид нөхөн төлбөр олгох сан”-г нэмж тусгах гол зохицуулалт орхигдсон.

	8
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх
	Үгүй
	Хяналтаар ямар нэгэн зөрчилтэй зохицуулалт илрээгүй.

	9
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх
	Тийм
	Энэхүү зохицуулалтыг нарийвчлан тодорхой зарчмыг тогтоосон байна.

	10
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх
	Үгүй
	Хяналтаар ямар нэгэн зөрчилтэй зохицуулалт илрээгүй.

	12
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх
	Үгүй
	Хяналтаар ямар нэгэн зөрчилтэй зохицуулалт илрээгүй.

	13
	Хуулийн төслийн зүйл, заалт жендэрийн эрх тэгш байдлыг хангасан эсэх
	-
	Хуулийн төсөлд тусгайлан зохицуулалт тусгагдаагүй бөгөөд энэ асуудлыг Жендэрийн эрх тэгш байдлыг хангах тухай хуулийн хүрээнд зохицуулах боломжтой.

	14
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх
	Үгүй
	Хяналтаар ямар нэгэн зөрчилтэй зохицуулалт илрээгүй.

	15
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх
	Үгүй
	Хяналтаар энэ төрлийн зөрчил илрээгүй. 

	16
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх
	-
	Тухайн хуулийг зөрчсөн этгээдэд хүлээлгэх хариуцлагад өөрчлөлт ороогүй. 



Энэхүү шалгуур үзүүлэлтийн дагуу дүн шинжилгээ хийж үзэхэд хуулийн төслийн зүйл, заалт Монгол Улсын Үндсэн хуультай зөрчилдсөн зохицуулалт байхгүй, харин найруулга, дүрмийн алдааг засварлах, зарим нэмэлт зохицуулалтыг тусгах зэргээр хуулийн төслийн боловсруулалтыг сайжруулах шаардлагатай байна. 

· Хүлээн зөвшөөрөгдөх байдал: 

Тухайн хуулийн төслийн зохицуулалт иргэд, байгууллагад хэрхэн нөлөөлөх, түүнийг эдгээр этгээдүүд (хуулийн төсөл шууд нөлөөлөх иргэн, хуулийн этгээд) хүлээн зөвшөөрөх эсэхийг шалгана. Өөрөөр хэлбэл, тухайн зохицуулалтаар иргэдийн эрх чөлөөг хязгаарлаж байгаа эсэх, аж ахуйн нэгжүүдэд шинээр үүрэг хүлээлгэсэн эсэх, эсхүл тухайн хуулийн төслийг хэрэгжүүлэх байгууллагын үйл ажиллагаанд нийцэх эсэх

Тухай хуулийн төслөөр иргэдийн эрх чөлөөг хязгаарлах эсэх: 

	д/д
	Хуулийн төслийн зүйл заалт:
	Иргэдийн эрх чөлөөг хязгаарлах эсэх

	
	
	Тийм
	Үгүй

	1
	10.2.3.Зөрчлийн тухай хуульд засаан торгууль, шийтгэврийн орлого;
	
	· 

	2
	10.2.4.Эрүүгийн хуулийн 7.5 дугаар зүйлийн 3 болон Зөрчлийн тухай хуулийн 4.1 дүгээр зүйлийн 3-т заасан хөрөнгө, орлого.”
	
	-

	3
	2/10 дугаар зүйлийн 10.4 дэх хэсэг: “10.4. Гэмт хэргийн хохирлыг нөхөн барагдуулах сангийн хөрөнгийг……. заасан гэмт хэргийн улмаас хүнд гэмтэл учирсан хохирогчид шүүхийн хүчин төгөлдөр шийдвэр гарахаас өмнө дараах бодит хохиролд нөхөн төлбөр олгоход зарцуулна:
	
	-

	4
	10.4.1.эмчилгээний зардал;
	
	-

	5
	10.4.2.оршуулгын зардал;
	
	-

	6
	10.4.3.хөдөлмөрийн чадвараа алдсанаас дутуу авсан цалин хөлс, түүнтэй адилтгах орлого.”
	
	-

	7
	3/10 дугаар зүйлийн 10.6 дахь хэсэг:
“10.6.Энэ хуулийн 10.4-т заасан гэмт хэргийн хохирогч нь нөхөн төлбөрөөс шүүхийн шийдвэр гарахаас өмнө нөхөн төлбөрөө аваагүй бол энэ хуулийн 10.3-т  заасны дагуу шүүхийн шийдвэрт заасан хэмжээгээр нөхөн төлбөрийг авч болно.”
	
	-

	8
	4/23 дугаар зүйлийн 23.7 дахь хэсэг:
“23.7.Энэ хуулийн 5.3.4-т заасан тусгай сангийн хөрөнгөөр гэмт хэргийн хохирогчид олгох нөхөн төлбөрийг хууль зүйн асуудал эрхэлсэн Засгийн газрын гишүүний шийдвэрээр хохирогчид шууд олгоно.” 
2 дугаар зүйл.Засгийн газрын тусгай сангийн тухай хуулийн 22 дугаар зүйлийн 22.3 дахь хэсгийн “5.3.2” гэсний дараа “, 5.3.4” гэж, 23 дугаар зүйлийн 23.1 дэх хэсгийн “5.3.2” гэсний дараа “, 5.3.4” гэж тус тус нэмсүгэй.
	
	-

	9
	1/10 дугаар зүйлийн 10.3 дахь хэсэг:

“10.3.Гэмт хэргийн хохирлыг нөхөн барагдуулах сангийн хөрөнгийг Эрүүгийн хуулийн 10.1 дүгээр зүйл /Хүнийг алах/, 13.1 дүгээр зүйл /Хүн худалдаалах/, 13.2 дугаар зүйл /Хүн хулгайлах/, 13.4 дүгээр зүйл /Хүнийг хүчээр алга болгох/, 17.2 дугаар зүйл /Дээрэмдэх/, 19.3 дугаар зүйл /Төрийн өндөр албан тушаалтны амь биед халдах/-д заасан гэмт хэргийн улмаас амь насаа алдсан этгээдийн гэр бүлийн гишүүн, түүнчлэн хүнд гэмтэл учирсан хохирогчийн шүүхийн хүчин төгөлдөр шийдвэрт заасан дараах бодит хохиролд нөхөн төлбөр олгоход зарцуулна:”

	
	-

	10
	2/10 дугаар зүйлийн 10.5 дахь хэсэг:

“10.5.Энэ хуулийн 10.3-т заасан хохирлын хэмжээг шүүхийн хүчин төгөлдөр шийдвэрт заасан хэмжээгээр, 10.4-т заасан хохирлын хэмжээг хохирогчийн нөхөн төлбөр гаргуулах нэхэмжлэл, дотоодын эмнэлгийн байгууллагын төлбөрийн баримтад үндэслэсэн Гэмт хэргийн хохирлыг нөхөн барагдуулах сангийн удирдах зөвлөлийн дүгнэлтээр тус тус тодорхойлогдоно.”

	
	-

	11
	3/10 дугаар зүйлийн 10.6 дахь хэсэг:

“10.6.Гэмт хэргийн хохирлыг нөхөн барагдуулах сангийн дүрэм, Удирдах бүрэлдэхүүн, уг сангаас гэмт хэргийн хохирогчид нөхөн төлбөр олгох журмыг Засгийн газар батална.”
	
	-

	12
	4 дүгээр зүйл.Засгийн газрын тусгай сангийн тухай хуулийн 10 дугаар зүйлийн 10.1 дэх хэсгийн “10.3-т” гэснийг “10.3, 10.4-т” гэж, мөн зүйлийн 10.2.2 дахь заалтын “10.3-т” гэснийг “10.3, 10.4-т” гэж, мөн зүйлийн 10.4, 10.5 дахь хэсгийн дугаарлалтыг “10.5,10.7” гэж өөрчилсүгэй.
	
	-



Тухай хуулийн төслөөр хуулийн этгээдийн эрх чөлөөг хязгаарлах эсэх:

	д/д
	Хуулийн төслийн зүйл заалт:
	Иргэдийн эрх чөлөөг хязгаарлах эсэх

	
	
	Тийм
	Үгүй

	1
	10.2.3.Зөрчлийн тухай хуульд засаан торгууль, шийтгэврийн орлого;
	
	· 

	2
	10.2.4.Эрүүгийн хуулийн 7.5 дугаар зүйлийн 3 болон Зөрчлийн тухай хуулийн 4.1 дүгээр зүйлийн 3-т заасан хөрөнгө, орлого.”
	
	-

	3
	2/10 дугаар зүйлийн 10.4 дэх хэсэг: “10.4.Гэмт хэргийн хохирлыг нөхөн барагдуулах сангийн хөрөнгийг……. заасан гэмт хэргийн улмаас хүнд гэмтэл учирсан хохирогчид шүүхийн хүчин төгөлдөр шийдвэр гарахаас өмнө дараах бодит хохиролд нөхөн төлбөр олгоход зарцуулна:
	
	-

	4
	10.4.1.эмчилгээний зардал;
	
	-

	5
	10.4.2.оршуулгын зардал;
	
	-

	6
	10.4.3.хөдөлмөрийн чадвараа алдсанаас дутуу авсан цалин хөлс, түүнтэй адилтгах орлого.”
	
	-

	7
	3/10 дугаар зүйлийн 10.6 дахь хэсэг:
“10.6.Энэ хуулийн 10.4-т заасан гэмт хэргийн хохирогч нь нөхөн төлбөрөөс шүүхийн шийдвэр гарахаас өмнө нөхөн төлбөрөө аваагүй бол энэ хуулийн 10.3-т  заасны дагуу шүүхийн шийдвэрт заасан хэмжээгээр нөхөн төлбөрийг авч болно.”
	
	-

	8
	4/23 дугаар зүйлийн 23.7 дахь хэсэг:
“23.7.Энэ хуулийн 5.3.4-т заасан тусгай сангийн хөрөнгөөр гэмт хэргийн хохирогчид олгох нөхөн төлбөрийг хууль зүйн асуудал эрхэлсэн Засгийн газрын гишүүний шийдвэрээр хохирогчид шууд олгоно.” 
2 дугаар зүйл.Засгийн газрын тусгай сангийн тухай хуулийн 22 дугаар зүйлийн 22.3 дахь хэсгийн “5.3.2” гэсний дараа “, 5.3.4” гэж, 23 дугаар зүйлийн 23.1 дэх хэсгийн “5.3.2” гэсний дараа “, 5.3.4” гэж тус тус нэмсүгэй.
	
	-

	9
	1/10 дугаар зүйлийн 10.3 дахь хэсэг:

“10.3.Гэмт хэргийн хохирлыг нөхөн барагдуулах сангийн хөрөнгийг Эрүүгийн хуулийн 10.1 дүгээр зүйл /Хүнийг алах/, 13.1 дүгээр зүйл /Хүн худалдаалах/, 13.2 дугаар зүйл /Хүн хулгайлах/, 13.4 дүгээр зүйл /Хүнийг хүчээр алга болгох/, 17.2 дугаар зүйл /Дээрэмдэх/, 19.3 дугаар зүйл /Төрийн өндөр албан тушаалтны амь биед халдах/-д заасан гэмт хэргийн улмаас амь насаа алдсан этгээдийн гэр бүлийн гишүүн, түүнчлэн хүнд гэмтэл учирсан хохирогчийн шүүхийн хүчин төгөлдөр шийдвэрт заасан дараах бодит хохиролд нөхөн төлбөр олгоход зарцуулна:”

	
	-

	10
	2/10 дугаар зүйлийн 10.5 дахь хэсэг:

“10.5.Энэ хуулийн 10.3-т заасан хохирлын хэмжээг шүүхийн хүчин төгөлдөр шийдвэрт заасан хэмжээгээр, 10.4-т заасан хохирлын хэмжээг хохирогчийн нөхөн төлбөр гаргуулах нэхэмжлэл, дотоодын эмнэлгийн байгууллагын төлбөрийн баримтад үндэслэсэн Гэмт хэргийн хохирлыг нөхөн барагдуулах сангийн удирдах зөвлөлийн дүгнэлтээр тус тус тодорхойлогдоно.”

	
	-

	11
	3/10 дугаар зүйлийн 10.6 дахь хэсэг:

“10.6.Гэмт хэргийн хохирлыг нөхөн барагдуулах сангийн дүрэм, Удирдах  бүрэлдэхүүн, уг сангаас гэмт хэргийн хохирогчид нөхөн төлбөр олгох журмыг Засгийн газар батална.”
	
	-

	12
	4 дүгээр зүйл.Засгийн газрын тусгай сангийн тухай хуулийн 10 дугаар зүйлийн 10.1 дэх хэсгийн “10.3-т” гэснийг “10.3, 10.4-т” гэж, мөн зүйлийн 10.2.2 дахь заалтын “10.3-т” гэснийг “10.3, 10.4-т” гэж, мөн зүйлийн 10.4, 10.5 дахь хэсгийн дугаарлалтыг “10.5,10.7” гэж өөрчилсүгэй.
	
	-



Тус хуулийн төсөл нь аж ахуйн нэгжүүдэд ямар нэгэн шинээр үүрэг хүлээлгэсэн зохицуулалт тусгагдаагүй байна.

Дээрхээс үзэхэд тус хуулийн төсөл нь иргэдийн эрх чөлөөг хязгаарлаагүй, аж ахуйн нэгжүүдэд шинээр үүрэг хүлээлгээгүй ба тухайн хуулийн төслийг хэрэгжүүлэх байгууллагын үйл ажиллагаанд нийцсэн хүлээн зөвшөөрөгдөх шаардлагыг хангасан байна. 


ДӨРӨВ.ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ

Энэхүү үр нөлөө тооцох үнэлгээг Засгийн газрын тусгай сангийн тухай хуулийн нэмэлт, өөрчлөлт оруулах тухай хуулийн төсөл, хуулийн төслийн үзэл баримтлалын хүрээнд хийлээ.

Үнэлгээнд хуулийн төсөл, үзэл баримтлалаас гадна статистик тоон үзүүлэлтүүд, тайлан мэдээлэл, холбогдох хууль тогтоомж, тэдгээрийн албан ёсны болон албан бус тайлбарууд, хуулийн төсөлд ирүүлсэн санал зэрэг нэмэлт материалыг ашигласан болно.

Хуулийн төсөл нь дэвшүүлсэн зорилгоо хангасан эсэх, практикт хэрэгжих боломжтой эсэх, бусад хуулиудтай хэрхэн уялдсан, хуулийн төслийн найруулга, хэл зүй ойлгомжтой эсэх гэсэн шалгуур үзүүлэлт тус бүрийн дагуу хийсэн үнэлэлтийг нэгтгэн дараах дүгнэлтийг хийж, зөвлөмж боловсрууллаа:


Дүгнэлт:

· Зорилгод хүрэх байдал: Хуулийн төсөл нь үзэл баримтлалд тусгагдсан зорилтуудыг хангахад чиглэсэн, холбогдох зохицуулалтыг тусгасан байна. 

· Практикт хэрэгжих боломжийг хангасан байдал: Хуулийн төслийн зохицуулалтыг дагаж мөрдөх буюу хэрэгжүүлэх боломжтой буюу хэрэгжүүлэх субъект тодорхой тусгагдсан ба тэдгээрт хуулийн зохицуулалтыг хэрэгжүүлэх боломж, бололцоо буюу санхүү, хүний нөөцийг тодорхой нэмэгдүүлэн тусгасан байна.  

· Ойлгомжтой байдал: Хуулийн төсөл нь Хууль тогтоомжийн тухай хуулийн 23, 28, 29, 30 дугаар зүйл, Хууль тогтоомжийн төсөл боловсруулах аргачлалд заасан шаардлагыг хангасан хэлбэрээр боловсруулагдсан, ойлгомжтой байна. Гэвч хуулийн төслийн зарим нэр найруулгыг сайжруулах, томьёолох шаардлагатай байна.

· Харилцан уялдааг хангасан байдал: Хуулийн төслийн зүйл, заалт өөр хоорондоо болон Үндсэн хуультай зарчмын хувьд зөрчилдөөгүй, үүрэг хүлээсэн байгууллага, албан тушаалтны чиг үүрэгт давхардал үүсгээгүй байна. 

· Хүлээн зөвшөөрөгдөх байдал: Хуулийн төсөл нь иргэдийн эрх чөлөөг хязгаарлаагүй, аж ахуйн нэгжүүдэд шинээр үүрэг хүлээлгээгүй ба тухайн хуулийн төслийг хэрэгжүүлэх байгууллагын үйл ажиллагаанд нийцсэн хүлээн зөвшөөрөгдөх шаардлагыг хангасан байна


Зөвлөмж:

Хуулийн төсөлд дараахь агуулгын чанартай зохицуулалт нэмэх, зүйл, заалтыг тодруулах зорилгоор өөрчлөлт оруулах шаардлагатай байна. Үүнд: 

· 10.6.Энэ хуулийн 10.4-т заасан гэмт хэргийн хохирогч нь нөхөн төлбөрөөс шүүхийн шийдвэр гарахаас өмнө нөхөн төлбөрөө аваагүй бол энэ хуулийн 10.3-т  заасны дагуу шүүхийн шийдвэрт заасан хэмжээгээр нөхөн төлбөрийг авч болно.” гэх заалтын найруулга зүйг засварлах

· Төслийн 10.2.3, 10.2.4 дэх заалтын үг, үсгийн алдааг засах,

· Хуулийн төсөлд бодит хохирол, сангийн удирдах зөвлөл гэх нэр томъёонууд шинээр орж ирж байгаа ба тус хуулийн нэр томъёо хэсэгт тусган томъёолох 

· Тус хуулийн төслийн “гэмт хэргийн улмаас хүнд гэмтэл учирсан хохирогчид шүүхийн хүчин төгөлдөр шийдвэр гарахаас өмнө бодит хохирлоо нэхэмжлэхийн тулд түүнтэй уялдан зохицуулагдах 10.4-т заасан хохирлын хэмжээг хохирогчийн нөхөн төлбөр гаргуулах нэхэмжлэл, дотоодын эмнэлгийн байгууллагын төлбөрийн баримтад үндэслэсэн Гэмт хэргийн хохирлыг нөхөн барагдуулах сангийн удирдах зөвлөлийн дүгнэлтээр тус тус тодорхойлогдоно. “ гэж заасны дагуу тус хуулийн төслийг даган гарах журмын төсөлд тухайн процессыг тусгах шаардлагатай байна. Тус журам батлагдах хүртэл дээрх 10.4 – т заасан зохицуулалт хэрэгжих боломжгүй байх тул тус бололцоог хангуулах, 

· Тус хуулийн төслийн 10.6. “Гэмт хэргийн хохирлыг нөхөн барагдуулах сангийн дүрэм, Удирдах бүрэлдэхүүн, уг сангаас гэмт хэргийн хохирогчид нөхөн төлбөр олгох журмыг Засгийн газар батална.” гэж заасны дагуу журмын төслийг боловсруулах

